
KICHIK BIZNES VA TADBIRKORLIK
TERMINOLOGIYASINING ILMIY-TAHLILIY
TALQINI

Aripov Oybek Abdullayevich
Namangan davlat texnika universiteti
“Igtisodiyot” kafedrasi mudiri, DSc, professor

Annotatsiya. Magolada biznes va tadbirkorlik tushunchalarining ilmiy-amaliy talgini yoritilib, ularning o‘zaro farqi, bozor
igtisodiyotidagi o‘rni va ahamiyati tahlil qgilingan. Tadbirkor, ishbilarmon, menejer va mulkdor faoliyati tagqoslanib,
novatorlik, tavakkalchilik va manfaatdorlik kabi xos xususiyatlar asoslangan.

Kalit so‘zlar: biznes, tadbirkorlik, ishbilarmonlik, menejment, mulkdorlik, bozor subyektlari, novatorlik, tavakkalchilik,
igtisodiy faollik, tijorat, kapital, foydalar tagsimoti.

Abstract. The article highlights the scientific and practical interpretation of the concepts of business and entrepreneurship,
analyzes their differences, role and significance in a market economy. The activities of an entrepreneur, businessman,
manager and owner are compared, and such characteristics as innovation, risk-taking and self-interest are based on
them.

Key words: business, entrepreneurship, business, management, ownership, market entities, innovation, risk-taking,
economic activity, commerce, capital, distribution of profits.

AHHOTauus. B cTaTtbe  paccmaTpuBaeTcsi  Hay4HO-MPaKTUYEeCcKoe  TOJNIKOBaHWE  MOHSATUA  «Ou3Hec» un
«MNPEeAnPYHUMATENBCTBOY», aHANM3NPYHTCA MX Pasnuyns, pofb U 3HAYEHME B PbIHOYHOW 3KOHOMUKE. CpaBHMBAKOTCSA
[esATenbHOCTb NpeanpuHMMaTtens, 6M3HecMeHa, MeHemxepa U COOCTBEHHMKA, Ha OCHOBE KOTOPbIX ONPEAENSOTCS Takme
XapaKTEPUCTUKN, KaK MHHOBALMOHHOCTb, CKITOHHOCTb K PUCKY W FIMYHbIA MHTEpPEC.

KntoyeBble cnosa: 6usHec, npeanpuHMMaTenbCcTBO, 6usHec, ynpasneHue, COBCTBEHHOCTb, Cyﬁ'beKTbI pblHKa, MTHHOBALNWK,
CKITOHHOCTb K PUCKY, 3KOHOMUYECKaA AeATeNNIbHOCTb, KOMMepUUA, Kannutan, pacnpeaeneHune I'Ipl/|6bIJ'IVI.

KIRISH

Bozor iqtisodiyotida turli mulkchilik asosidagi ishchanlik faoliyati uchun keng yo‘l ochilgan bo‘lib, biznes va
tadbirkorlik bilan bemalol shug‘ullanish mumkin. G'arbda bu kabi tushunchalar yaxlit «biznes» atamasi orqgali
ifodalanadi. Demak, biznes — bu insonning pulni ko‘paytirish bilan bog‘liq ishchanlik faoliyatidir.

«Biznes» tushunchasining sinonimlari - tijorat, korchalonlik, savdogarlik, bo'lib, «pul gilish» bilan bog‘liq
ishni bajarish yoki ana shunday faoliyat turini anglatadi. Biznes — xo‘jalik subyektlarining faoliyat sohalarini va
uning igtisodiy manfaatlarini xarakterlovchi umumigtisodiy termin hisoblanadi.

Biznes nafagat alohida shaxs, balki butun jamiyat, davlat uchun ham zarurdir. Biznes jamiyatdagi igtisodiy
faoliyatni rag‘batlantiruvchi, quvvatlovchi va tezlashtiruvchi o‘ziga xos kuch, ta’bir joiz bo‘lsa, «sosial-energetik
maydony sifatida xizmat qiladi. Biznes va biznesmenlar tufayli bozor igtisodiyoti o‘zini 0‘zi o'stiruvchi, o'z ustida
tinimsiz ishlashni talab giluvchi samarali faoliyat shakllarini yuzaga keltiruvchi igtisodiy jarayondir.

Bugungi kunda «biznes» tushunchasi faoliyatni migdor va hajm jihatdan ham ifodalaydi. Masalan, ishchilar
soniga yoki kapital aylanmasiga qarab kichik, o‘rta va yirik biznesni farglash mumkin. Ammo, qanday hajmda
yoki shaklda bo‘lishiga garamay, biznes bozor muhitida tarkib topgan aniq faoliyat turi bo‘lib, faol ishchanlik
mashg‘ulotini anglatadi. Biznesda band bo‘lganlarni xalgaro tilda «biznesmyen» deb atashadi, ya’ni o‘zbek
tilida «ishbilarmonx»dir.

«Ishbilarmon» tushunchasi «tadbirkor»ga ko‘ra universal qo‘llaniladigan tushunchadir. Ammo o‘zbek tilida
ishning ko‘zini biladigan, sohibkor, omilkor, ya’ni, biron-bir ishni maromiga yetkazib bajaradigan shaxslarni
ham «ishbilarmon» deb atashadi. Bunday yondashuv xalgaro miqyosda ham oz tasdig‘ini topgan. Masalan,
AQSHdagi Jorjtaun Universitetining doktori Derek Libert fikricha, ishbilarmon tinimsiz — «beto’xtov maromda»
ishlaydigan shaxsdir. Ishbilarmonlar o'z ishlarini «bir tekis» olib borish uchun «sog‘lom mahorat darajasini
betinim harakatda saqglash va to‘ldirib turish»ni «havodek zarur» deb hisoblaydilar'. Demak, ular ishni «ko‘zini»
biladigan sohibkor insonlardir.

1 Derek Libert. Ishbilarmonlik unsurlari. // Soliq to’lovchining jurnali. —1996. Ne5-6. 33 b.

MAVZUGA OID ADABIYOTLAR SHARHI

Hisrich, J. (2018). Small Business Management: Theory and Practice. New York kitobida kichik biznes
va tadbirkorlikning nazariy va amaliy jihatlarini keng gamrovda yoritadi. Muallif kichik biznesning iqgtisodiy
rivojlanishdagi o'rni, tadbirkorlik faoliyati shakllari, boshqgaruv strategiyalari va moliyaviy barqarorlik masalalarini
tahlil qgiladi. Kitobda terminologik tushunchalar aniglashtirilgan, jumladan “start-up”, “o‘zaro bog‘langan biznes
tarmoqlar”, “kuchaytiruvchi kapital” kabi atamalar tadbirkorlikning zamonaviy kontekstida sharhlangan.
Hisrichning asari tadqigotchilarga kichik biznesning strategik va operatsion jihatlarini o‘rganishda mustahkam
nazariy baza beradi.

Drucker tadbirkorlik va innovatsiyalarni bir-biri bilan bog‘liq jarayon sifatida ko‘radi. Kitobda tadbirkorlikning
ilmiy-ta’limiy tushunchalari, biznes modeli, riskni boshgarish va resurslardan samarali foydalanish masalalari
batafsil tahlil gilinadi. Muallif kichik biznes va tadbirkorlik faoliyati uchun atamalarning ahamiyatini, shuningdek,
terminlarning global va milliy iqgtisodiy kontekstdagi o‘zgarishini muhokama qiladi. Bu asar tadbirkorlik
terminologiyasini akademik va amaliy jihatdan tushunish uchun foydali manba hisoblanadi.

3. Kuratko, D. F., & Hodgetts, R. M. tadbirkorlik jarayonini nazariy va amaliy jihatdan o‘rganadi. Mualliflar
kichik biznesning rivojlanish bosqichlari, tadbirkorlik ekotizimi, moliyaviy boshqgaruv va bozor sharoitiga
moslashuv ko‘rsatkichlarini ilmiy-tahliliy tarzda tushuntiradi. Terminologik jihatdan kitobda “entrepreneurial
mindset”, “venture capital”’, “business incubation” kabi tushunchalar batafsil izohlanadi. Bu asar tadbirkorlik
sohasida ilmiy tadqiqotlar olib boruvchi talabalar va mutaxassislar uchun nazariy hamda amaliy manba bo'lib

xizmat giladi.

TADQIQOT METODOLOGIYASI

Magolada muallif tomonidan ilmiy abstraksiyalash, tizimli tahlil, solishtirima tahlil, induksiya va deduksiya
usullaridan foydalanilgan.

TAHLIL VA NATIJALAR

Rossiyalik igtisodchilar «ishbilarmonlik faoliyati — bu eng avvalo, qo‘lidagi ozmi-ko‘pmi boyligidan biznes
bilan shug‘ullanish uchun foydalanadigan faol va tashabbuskor kishining intellektual faoliyati», deb qaraydilar.
«Aynan - u «dinamizm», «dadillik», «tashabbus» kabi tushunchalar bilan qo‘shilib ketuvchi ishbilarmonlik
ko'pgina samarali g‘oyalarni ro‘'yobga chigaradi»?, — deb ta’kidlaydilar.

Umuman olganda, xalqaro igtisodiy munosabatlarda qo‘llaniladigan «biznes» tushunchasi keng ma’noda
go'‘llanilib, bu atama mohiyati «tadbirkorlik»ni ham o'z ichiga qamrab oladi. Ammo «tadbirkorlik» atamasi
«biznes» tushunchasiga nisbatan tor ma’noda qo‘llaniladi.

Taudupkop

ITmodmiap MoOH

Menexep

1-rasm. Biznes bilan bog‘liq tushunchalarning o‘zaro aloqadorligi®

2 Jiznin S., Krupnov V. Qanday qilib biznesmen bo’lish mumkin? (rus tilidan tarj.) -T.: O’qituvchi, 1992. 5 b.
3 Rasm muallif tomonidan ishlab chigilgan.

Agar 1-rasmdagi holatni tahlil etadigan bo‘lsak, biznes keng ma’nodagi tushuncha bo'lib, tadbirkorlik,
ishbilarmonlik, mulkdorlik, boshqgaruvchilik uning tarkibiga kiruvchi torroq doiradagi tushunchalardir. Biznesda
turli-tuman bozor subyektlarining o‘zaro manfaatli yoki foyda olishga yo‘naltiriigan munosabatlarini ko‘rish
mumkin. Foyda yoki manfaatdorlikni oshirish esa har ganday bozor subyektining ustuvor magsadi hisoblanadi.

Fikrimizcha, tadbirkor jismoniy shaxs sifatida o'z faoliyatini tavakkalchasiga amalga oshirsa, menejer yuridik
shaxs magomidagi korxonani boshqarish orqali o'z faoliyatini amalga oshiradi. Mavjud iqtisodiy adabiyotlarda
tadbirkor, menejer, biznesmen kabi atamalarni bir xil tarzda talqin etish har xil mazmunga ega bo‘lgan bu
igtisodiy atamalarning ma’nosini buzadi. Aslida bunday faoliyatlar bilan shug‘ullanish, bir-biridan farq qiluvchi
xususiyatlarga ega.

1-jadval. Tadbirkor, ishbilarmon, menejer va mulkdor tushunchalarining bir-biridan farqi va faoliyatidagi o‘ziga
xoslik*

Ishbilarmon

Xususiyat turi Tadbirkor - Menejer Mulkdor
(biznesmen)
Tashabbuskorlik,
Qobiliyat-dagi uddaburronlik, Erishilgan muvaffagiyatni | Boshqarish Mulkni gadrsizlan-
mo illi):< 9 izlanuvchan tabiatli, mustahkamlashga kuchli | qobiliyatiga ega tirmaslik yo‘lida
y ijodiy faoliyat bilan intiluvchi bo‘lgan yollanuvchi faoliyat olib boruvchi
shug‘ullanuvchi
- . Foyda Korxona manfaati -
L7 G'oyaga ega keltiruvchi ish bilan yo'lida faoliyat Mulkni jaraga
ishi bo‘lgan odam . . g beruvchi odam
mashg‘ul odam ko‘rsatuvchi odam
Moliyaviy Boshlang‘ich kapitali . Korxona kapitalini Doimiy
manbasi bo‘lmasligi mumkin Kapitalga ega shakllantiradi dastmoyasiga ega

Tavakkal-chilik
qgilish
darajasi

Tavakkalchilikka moyil,

Doimiylikka intilgan,
fikrlash va harakatlarida

konservator, menejer-ga

xos talantga ega

Tavakkalchi-likni

0‘z zimmasida

emas, balki korxona
miqyosida olib boradi

O‘z mulki doirasida
tavakkalchi-likka
moyil

Kapitaldan Korxona keltiraan Mulkdan dividend
. . | Tadbirkorlik foydasini kelgan 9 yoki foiz sifatida
Oladigan ulushi . . daromaddan
oladi daromadni ish xaqi oladi shakllangan
oladi q daromadni oladi
Bilim Mulk giyma-tini
Talantining kelib | Novator, xudo bergan Amaliy faoliyatida olishda vuzaaa oshirish yoki saglab
chigishi talant sohibi shakllanadi rolad yuzag qolishda hamoyon
bo'ladi
Qobiliyat-ning Hayotda juda kam Hayotda doim Hayotda Hayotda
nodirligi uchraydi uchrab turadi uchraydi mavjud

Biznes sohasida band bo‘lgan «Tadbirkorlar alohida sinfni tashkil giladilar, ...shuning uchun ular alohida
ajralib turuvchi tashqgi ko‘rinishga ega, shu tufayli ularning faoliyati o'ziga xos (spesifik) muammolarni keltirib
chigaradi»®. Ular «ishni ganday qilib to‘xtatib qo‘yish mumkinligini bilganlari kabi, unga qanday qilib turtki
berishni ham bilishadi»®, ya’'ni gachon orgaga tisarilish lozimligini, o'z ishini yaxshilash niyatida o‘zgartirish
kiritish kerakligini va zarur bo‘lsa, ganday chiqish me’yorini his eta oladilar.

Biznesning sinonimlari: tijorat, savdo, tarmoq, firma, faollik, o‘zini hammadan bilimdon deb hisoblovchi,
ishbilarmon, epchil.

Biznes bilan mashg‘ul bo‘lgan kishilarda ish vagti belgilanmaydi. Chunki biznes - kishilarning bo‘sh vaqtini
to‘ldiruvchi, mehnat kuchlarini ishga soluvchi va tabiiyki, daromad olish usullarini namoyon giluvchi sohadir. Har
ganday shaxs agar imkon topsa, ish va o‘gishdan bo‘sh vaqgtda biznes bilan shug‘ullanishi mumkin.

Biroq, biznesda asosiy hal etuvchi xususiyat — novatorlik (yangilik kirgizuvchanlik), yangi g‘oyalarni izlash va
uning yechimini qgidirish, fagat tadbirkorlik faoliyatiga xos bo‘lgani uchun, bu uning ajralib turuvchi xususiyatidir.

4 Jadval muaIJif tomonidan olib borilgan sotsiologik so’rovnoma natijalari asosida ishlab chigilgan.
5 LLymnetep WM. Teopusi akoHoMuyeckoro pa3sutus. —M.: Mporpecc, 1982. C. 174.
6 Derek Libert. Ishbilarmonlik unsurlari. / Soliq to’lovchining jurnali. —1996. Ne5-6. 32 b.

Shu bois, tadbirkor vaqti kelganda juda katta foyda olishga muvaffaq bo‘la oladigan shaxs hisoblanadi.
Tadbirkordan boshga xofjalik yurituvchi subyektlar faoliyatida novatorlik ko‘rinmaydi. Shuning uchun tadbirkorlik
faoliyati uchun faqat tadbirkorning o‘zi subyekt hisoblanadi.

Tadbirkorning miyasi g‘oyalarga boy bo‘ladi. Ko'zlari igtisodiy manfaatdor bo‘lish uchun imkoniyat qidiradi.
Og'zidan fagat foydali maslahatlar chiqadi. Quloglari mijozlarni eshitadi. Qo‘l-oyoqglari pul topish magsadida
harakatda bo‘ladi. Tadbirkorning yuragi motivatsiya bilan to‘lgan bo‘ladi.

Tadbirkorlikning sinonimlari: mashaqqatli mehnat, uddamuronlik, mohirlik, bilimdonlik, tashabbuskorlik.
Demak, haqiqiy tadbirkor mustaqil g‘oyasi asosida faoliyat olib boradigan shaxs.

Tadbirkorlikda tavakkalchilik tadbirkorning zimmasiga tushadi. Biznesda esa tavakkalchilikni 0’z zimmasiga
olmagan holda yoki cheklangan tavakkalchilik bilan ishtirok etish mumkin. Bundan tashqgari tadbirkor va
ishbilarmonning xatti-harakatlarida mulkdan yoki kapitaldan foydalanish, javobgarlikni his etish, ish faoliyatida
ijodiy yondashish, foyda olish va uni tagsimlashda ancha farqgli jihatlar mavjud.

Yollanib ishlayotgan menejer ham tavakkalchilikni shaxsan oz zimmasiga olmaydi, tavakkalchilik mulkdor
zimmasida qoladi. Shu jihatdan yollanma menejerni to‘la ma’noda tadbirkor sifatida talqgin etib bo‘imaydi. Chunki
menejer tavakkalchilik gilaman desa, avvalambor kengash chaqiradi va muammoni kengash muhokamasiga
go‘yadi. O‘z navbatida mulkdorning ham tavakkalchiligi tadbirkorning tavakkalchiligi kabi o‘ta murakkab doirada
emas. Mulkdorning tavakkalchiligi mulkning giymatini saqglab golish yoki uni oshirish doirasida bo‘ladi.

Tadbirkor har qanday bozor subyekti bilan igtisodiy va albatta manfaatli munosabat o‘rnatib, adolatli,
murosali xatti-harakatlarni tan oladi. Qur’oni Karimda «...o‘zaro rozilik bo‘lgan savdo-sotiq orqali mol-dunyo kasb
qgilingiz...» deb e'tirof etiladi’. Tadbirkor ana shunday da’vatni qo‘llab-quvvatlovchi va igtisodiy munosabatlarda
adolatli yo'l tutishni afzal ko‘ruvchi shaxs. Shuningdek, u ish yuritmay turib, kapital hisobidan tekin daromad
ko'rib, uni parazitlarcha o‘zlashtirishni inkor etadi, ya’ni halollik va haromdan xazar qilish, tadbikorning axlogiy
xislatlaridandir. Mugaddas Qur’oni Karimda «halol va pokiza yenglar, solih ishlar bajaringlar»® deb qayd etilgan.
Zero, Islomiy ta’limotda mehnat gilmay qo‘lga kiritiigan lugma harom deb hisoblanadi.

«Bozor subyektlari» foyda yoki manfaatdorlikka intilsalar-da, ular tashabbuskorlik asosida ijodiy
yondashuvlarini namoyon etib boradilar. Ularning barchasida tavakkalchilik asosiy unsur hisoblanadi. Tadbirkor,
menejer, mulkdor va ishbilarmon igtisodiy erkinlik asosida mulkni tasharruf etib, o'z (yoki korxona) manfaatlarini
o‘ylab harakat qiladilar, ammo jamiyat rivoji yo‘lida xizmat gilayotganliklarini xis etavermaydilar.

Xullas, «biznes» bozor igtisodiyotining barcha gatnashchilari o‘rtasidagi munosabatlarni oz ichiga oladi
va nafaqat tadbirkorlarni, shu bilan birga iste’molchilarning, yollangan ishchilarning, davlat tuzilmalarining
ham iqtisodiy harakatini ifodalaydi va kuchaytiradi. Shunday qilib, biznes faoliyatida juda ko‘p subyektlar
gatnashadi. Ularning orasida vositachilar, ijarachilar, sug‘urtachilar, iste’molchilar va hokazolar ham bor. Ammo,
ishbilarmon, tadbirkor, menejer yoki mulkdor alohida «biznes subyektlari» bo'lib, keng ma’noda qo‘llaniladigan
«bozor subyektlari» sa’y-harakatlarini faollashtirishga katta yordam beradi.

XULOSA VA TAKLIFLAR

Xulosa shuki, «tadbirkorlik» va «biznes» atamalari ommaviy ravishda bir xil tushunilsa-da, ilmiy jihatdan
mulohaza qilinganda ularni farglay bilish kerak. Biznes atamasi keng ma’noli bo'lib, tadbirkorlik uning tarkibiga
kiruvchi torroqg ma’nodagi tushunchadir. Ammo, «tadbirkorlik» «biznes»ning o‘zagini tashkil etadi.

Kichik biznes va tadbirkorlik igtisodiyotning muhim tarkibiy gismi bo‘lib, mamlakatlarning ijtimoiy-igtisodiy
rivojlanishida katta rol o‘ynaydi. llmiy manbalar tahlili shuni ko‘rsatadiki, tadbirkorlik fagat igtisodiy faoliyat
bilan cheklanmay, balki innovatsiyalarni joriy etish, risklarni boshqarish va resurslardan samarali foydalanish
jarayonlarini ham o‘z ichiga oladi. Kichik biznes esa bu jarayonlarning asosiy vositasi bo'lib, ish o‘rinlari yaratish,
mahalliy ishlab chigarishni rivojlantirish va bozor ragobatini kuchaytirishga xizmat giladi.

limiy adabiyotlarda tadbirkorlik va kichik biznesga oid terminologiya batafsil tahlil gilingan. Masalan,
“start-up”, “venture capital”’, “business incubation”, “entrepreneurial mindset” kabi tushunchalar sohaning
nazariy va amaliy asoslarini aniglashda muhim ahamiyatga ega. Terminlarning ilmiy-ta’limiy talgini tadgigotchilar,
talabalar va amaliyotda ishlayotgan mutaxassislar uchun nazariy bazani mustahkamlaydi hamda sohani yanada
chuqur tushunishga imkon yaratadi.

Shu nugtai nazardan, kichik biznes va tadbirkorlik terminologiyasini ilmiy-tahliliy tarzda o‘rganish nafaqat
akademik tadqiqotlar, balki amaliy faoliyat uchun ham zarurdir. Terminologiyaning aniq va tizimli talgini
tadbirkorlikni rivojlantirish, moliyaviy va strategik rejalashtirishni samarali amalga oshirish, shuningdek, igtisodiy
mustagqillik va bargarorlikni ta’minlashga xizmat qgiladi.

7 Qur'oni Karim: Niso surasi, 29 oyat.
8 Qur'oni Karim: Niso surasi, 29 oyat.

